
ਚੁਪ ਕਿਉਂ ਹੈਂ ਮਨ ਦੇ ਮੋਰਾ!

ਦਰਦ ਛੁਪਾਵੇਂ ਦਿਲ ਦਿਆ ਚੋਰਾ!

ਤੇਰੇ ਖੰਭਾਂ ਦੇ ਵਿਚ ਅੰਬਰ,

ਪੈਰਾਂ ਦਾ ਕਿਉਂ ਕਰਦੈ ਝੋਰਾ।




	





ਉੱਡ ਉੱਡ ਚਿੜੀਏ ਨੀ, ਤੂੰ ਬਹਿ ਫੁਲਵਾੜੀ।

ਕਿਸ ਜ਼ਾਲਮਮਾਲੀ ਨੇ, ਪਿਜਰੇ ਵਿਚ ਤਾੜੀ।

ਇਸ ਦੇਸ਼ ਦੇ ਰਾਜੇ ਨੂੰ ਹੁਣ ਕਿਹੜਾ ਵਰਜੇ,

ਪਰਵਾਜ਼ ਨੂੰ ਕੈਦ ਕਰੇ ਇਹਦੀ ਆਦਤ ਮਾੜੀ।





	





ਸਾਡੇ ਪਿੰਡ ਦੀ ਹਰ ਇਕ ਮਾਂ ਸੀ, ਬਿਲਕੁਲ ਹੀ ਇਸ ਮਾਂ ਦੇ ਵਰਗੀ।

ਹੁੰਦੀ ਹੈ ਜਿਉ' ਹਰ ਇਕ ਬੋਹੜ ਦੀ ਸੈਘਣੀ ਛਾਂ ਹੀ ਛਾਂ ਦੇ ਵਰਗੀ।

ਚੁਪ-ਚੁਪੀਤੇ ਭਰ ਵਗਦੇ ਦਰਿਆ ਦੇ ਵਾਂਗ ਨਿਰੈਤਰ ਵਹਿਦੀ,

ਪਾਕ-ਪਵਿੱਤਰ ਅਮ੍ਰਿਤ ਦੀ ਘੁੰਟ, ਨਾਂਹ ਵੀ ਜਿਸ ਦੀ ਹਾਂ ਦੇ ਵਰਗੀ।

